
Үйл ажиллагаа 3. Ариун сүм
2 Нифай 5:16- г уншаад, нифайчуудын ариун сүмийн талаар  
юу сурч мэдсэнээ хар.

• Нифай болон түүний хүмүүс ариун сүм барихад яагаад 
ийм их хүчин чармайлт гаргасан гэж та нар бодож байна 
вэ?

• Их Эзэн яагаад Өөрийн хүмүүсээс ариун сүм барихын 
тулд золиос гаргахыг хүсдэг байсан мөн хүссээр байгаа 
гэж та нар бодож байна вэ?

Ерөнхийлөгч Рассэлл М.Нэлсон ариун сүмүүдийн зорилго, 
адислалын талаар дараах зүйлийг хэлсэн. Та “Ариун сүм 
ба таны сүнслэг байдлын суурь” видеоны цагийн код 4:27- оос 5:55 хүртэл үзэх эсвэл дараах мэдэгдлийг 
уншиж болно.

Биднийг итгэл, сүнслэг хүч чадлаа бэхжүүлэхэд ариун сүм голлох байр суурьтай 
байдгийн учир нь ариун сүмийн амин зүрх бол Аврагч ба Түүний сургаал юм. Сүнс 
болоод удирдамжаар дамжуулан ариун сүмд заагддаг бүх зүйл Есүс Христийн талаарх 
бидний ойлголтыг нэмэгдүүлдэг. Түүний амин чухал ёслолууд ариун нандин санваарын 
гэрээнүүдээр дамжуулан биднийг Түүнтэй холбодог. Улмаар биднийг гэрээгээ сахих үед 
Тэрээр Өөрийн эдгээгч, хүчирхэгжүүлэгч хүчийг бидэнд хүртээдэг. Ай, ирэх өдрүүдэд 
Түүний хүч бидэнд ямар их хэрэгтэй гээч.

Бидэнд “хэрэв [бид] бэлтгэгдэх аваас, [бид] эмээх нь үгүй хэмээн амласан.” Энэхүү баталгаа өнөөдөр 
гүн гүнзгий утга учрыг агуулдаг. Урьд өмнө тохиож байгаагүй өнөөдрийн сорилт бэрхшээлийг үл 
харгалзан Есүс Христ дээр сууриа тавьдаг, Түүний хүчээр хэрхэн зэвсэглэхээ мэддэг хүмүүс энэ эрин 
үеийн өвөрмөц түгшүүрт эрсдэх нь үгүй хэмээн Их Эзэн тунхаглажээ. (Рассэлл М.Нэлсон, “Ариун сүм 
ба таны сүнслэг байдлын суурь,” 2021 оны 10- р сарын Ерөнхий чуулган)

• Ерөнхийлөгч Нэлсоны мэдэгдлээс танд ямар сэтгэгдэл төрсөн бэ?

• Ариун сүмд очих нь Есүс Христ дээр үндэс сууриа илүү сайн тавихад хэрхэн туслах вэ?  
Танд бодож олсон туршлага байвал хуваалцаж болно.

• Ариун сүм танд эсвэл өөрийн тань таньдаг хэн нэгэнд хэрхэн агуу аз жаргал авчирсан бэ?


